
Ho molemo ho roalla le sa sele

MOLIMO A BOLOKE LESOTHO LE BASOTHO

Litichere li ile tsa kena boitsekong lilemong tse fetileng ‘me 
taba eo e ile ea ama thuto haholo, eaba kamor’a moo ho fih-
la seoa sa COVID-19, likolo tsa koaloa. Kajeno re utloa hore 
esale ho e-na le likheo tse ngata tsa litichere likolong mona 
tse sa tlatsoeng. Ho na le batho ba imeloang ke mosebetsi 
hobane ba ruta sekolo ba le bararo. Ke tlasa maemo afe 
ho etsahalang ketsahalo ea mofuta ho na e-na le bacha ba 
bangata hakaalo ba phethetseng lithuto tsa bona Sekolong 
sa Koetliso ea Litichere? Ho thata ho utloisisa hore ebe ho 
na le tlhokahalo e ngata hakaalo ebile ho e-na le likolo tse 
nang le palo e ngata ea litichere.

Ka lehlohonolo la moteaphala ‘muso o arabetse tlhoko eo 
ka ho hira litichere tsa nakoana ho thusetsa ba teng. Ntho 
ena e bitsoang lihala-hala ea thusa empa joale potso ke 
hore hobane’ng batho baa ba hiroa lilemo tse hlano feela? 
Ke ka lebaka la’ng ho sa hiroe litichere tse hlokahalang ho-
bane hoa hlaka hore tlhoko e teng? Barutoana bao ba tlo 
sala ba le mahlomoleng hakaakang mohla litichere tseo tsa 
lihala-hala li tsamaeang. Bothata bo hokae ka pusong hore 
bo ele hloko bohlokoa ba thuto haholo likolong tsane tlaase 
mo e leng motheo? Ha re tla tabeng ea ho koetlisa le ho 
otla ngoana ho tloha qalong, re lokela ho rolela litichere tsa 
Likolo tsa Mathomo khaebana hobane ba etsa mosebetsi o 
tsoileng matsoho ebile o se bonolo. Joale ba tla etsa moseb-
etsi oo joang haeba motho a ruta lihlophahali?

Banka ea Standard Lesotho (SBL) e entse ntho ea 
bohlokoa haholo ka ho tšoarela bahoebi sethala sa ho ba-
patsa le ho rekisa lihlahisoa tsa bona. Ba bileng le seabo ba 
hapile meputso ho latela hore na motho o hlahile boemong 
bofe. Ea hlahileng maemong a pele o tla emela Naha ea Le-
sotho litlholisanong tse tla tšoareloa naheng ea Kenya. Rea 
mo lebohisa ka mpho eo, re na le tšepo ea hore o tla e sebe-
lisa hantle ho thusa le ho holisa mosebetsi oa hae. Morena 
Molimo a mo pepe ho ea le ho khutla, ‘me a tlele Basotho le 
Lesotho tlholo eno. Empa ka holimo ho tsohle a ithute mek-
hoa e fapakaneng ea ho tsamaisa khoebo bathong ba bang.

WFP ka lithuso tse tsoang naheng ea Monaco e nkile boi-
khathatso ba ho thusa Likolo tsa Likonyana le tsa Mathomo 
Literekeng tsa Quthing le Mohale’s Hoek, tse hloahiloeng 
li anngoe haholo ke taba ea boemo ba leholimo e bakileng 
bofuma. Taba ena e tla thusa barutoana ba neng ba se ba 
sitoa ho tla sekolong ka lebaka la ho hloka seo ba se jang, 
ha ba bang mohlomong ba ba e-tla sekolong ebe ba sitoa le 
ho tsepamisa maikutlo holima lithuto hobane ba ba ntse ba 
nahana ka lijo.

Thupa ena e otlolloang esale metsi e tla hola hantle e fu-
mane thuto ho tloha mathomong, hobane eona palesa ke 
bokamoso ba naha. Ntle le bona e tla ba ke ho fela ha sech-
aba sa Basotho. Litichere tse rutang likolong tsena li tlame-
ha li le motlotlo haholo hobane ba bona masisapelo letsatsi 
le letsatsi. Kaha ba fetoha batsoali ba bana, sohle seo ba fe-
tang ho sona ekaba ‘meleng kapa maikutlong sea ba ama le 
bona. Ba tla tseba ho ba ruta ba lokolohile bonyane ba tsena 
‘muso o mona o sa kolotoeng oa mpa, o fumane thuso.

Batsoali le lona le hopole ho etsa karolo ea lona kholisong 
ea thaka ena, hobane litichere li ka se etse mosebetsi li le 
ling. Sesotho se re, “ngoana ke oa motse kaofela” motho e 
mong le e mong o kenya letsoho kholisong ea ngoana ofe 
kapa ofe leha e se oa hae oa letsoele.

Matjato o sebelisa thepa e 
fetohileng mathethebale

Letona la Meseb-
etsi e Meholo le 
L ipa langoang, 

Mohlomphehi Neo 
Matjato Moteane, o 
thakhotse  letšolo la 
Titima, Nazareta Ha 
Nqheku, ka la 29 Pher-
ekhong monongoaha.

Letšolo lena ke moo leka-
la le tla sebelisa thepa ea 
‘muso (Yellow Plant) eo e 
sa le e rekoa khale empa 
e le mathethebale e sa se-
belisoe, eona e tl’o thusa 
metseng le metsaneng ho 

lokisa litsela tse anngoeng 
ke lipula. 

Moteane o boletse hore 
ba ikelelitse hore ba kenye 
tšebetsong mechini e neng 
e le teng tlasa Lefapha 
la Roads Directorate, ha 
lekala le se le bone hore e 
sebetsa hantle, le tla kopa 
keketso ea mechini hore e 
anele litikoloho kaofela ka-
har’a naha.

 A re sechaba se phelang 
tikolohong ena, se tl’o imo-
na menoana kaha tšebetso 
ena e tl’o hokahanya litere-
ke tse peli e leng Berea le 
Maseru. A supa hore e tl’o 
hlahisa mesebetsi, litše-
beletso li tl’o akofa ka hona 

sechaba se tla ikholla bofu-
meng ‘me bophelo ba sech-
aba ka kakaretso bo tl’o 
ntlafala ho kenella kahar’a 
metse le metsana.

 Motlatsi oa Tona-Kholo 
Justice Nthomeng Majara 
ha thakhola tšebetso ena, 
o bontšitse hore khaho ena 
e tl’o etsoa holima tsela e 
teng ho e fa sebopeho le 
ho e bopa bocha ka mechi-
ni ea Lekala ka Lefapha ka 
Roads Directorate.

 Tšebetso ena e tšehelit-
soe ka lichelete ke ‘Muso 
oa Lesotho ka Lekala la 
Mesebetsi e Meholo ea 
Sechaba le Lipalangoang, 

‘me Lefapha le ikarabellang 
khahong le tokisong ea tse-
la ena ke Roads Director-
ate, ebile e le lona mokon-
terata ka Lefapha la Titima 
tlasa Central Region. O 
boetse a tsoela pele hore 
tsela ena e tl’o ba bolele ba 

likilomithara tse 23 ‘me e tl’o 
ama metse e 18. Tokiso ena 
e tl’o nka nako ea likhoeli 
tse robeli ‘me e tlo qala ho 
kena tšebetsong ka la 29 
Loetse monongoaha.

 E mong oa baahi, ‘Mase-
boka  Moleko, o itse tsela 
ena e ne e sa tsamaee ho 
hang ka lebaka la ts’enyo e 
bakiloeng ke lipula tse nga-
ta, ‘me ho fihla libakeng tse 
ling e ne e le bothata kaha 
metse e arohane haholo. 
A re ba ne ba nka maeto a 
malelele ho fihla boemelong 
ba likoloi hobane likoloi li se 
li sa kenelle libakeng tse 
ling. O re ba leboha ‘muso 

ka ho ba hopola nakong ena 
e thata, hobane esale ba le 
seboko ke maemo a litsela 
a hlobaetsang, ‘me ba leb-
oha hore le mesebetsi e tla 
hlaha kaha e le qholotso e 
kholo e tobaneng le secha-
ba sa Basotho.

Letona la Mesebetsi e Meholo 
le Lipalangoang, Mohlomphehi 
Neo Matjato Moteane.

Motlatsi oa Tona-Kholo Justice Motlatsi oa Tona-Kholo Justice 
Nthomeng Majara.Nthomeng Majara.

Li hohela balichaba

Ke hore Lesotho le imetsoe ke mekitlane hoo e seng 
e qetella e fetohile liphallelo? Naha ee ea Moshoeshoe 
ekaba e tl’o tsoa neng maqakabetsing aa ao e leng ka-
har’a ona? Hona ke kotsi e kholo haholo, e ka se nkoe 
e le tsoelopelo ebe ho ntšo thoe mekitlane ea naha e 
theohile. E ne e tla ba ntho e ntle haeba e ne e lefuoe 
e se e fetohile lithuso. Taba ena e qholotsa Basotho 
bohle e se babusi feela, ho lekola le ho tla ka mano 
a tla ntša Lesotho tebe-tebeng ena eo le leng kahar’a 
eona. Ke nako ea hore babusi ba ke ba mamele mai-
kutlo a sechaba, hobane letšoele le beta. Motho ha le 
kahar’a maemo o sitoa ho bona lintho hantle, empa ea 
kathoko a ka tla ka maqheka a mang a macha.

Litlamorao tsa seoa sa COVID-19 khopolo ke hore 
li feletse nakong eane ea khefu-khenene, bana ba sa 
ee likolong le batho ba felloa ke mosebetsi, ho she-
bahala ho se joalo hobane bofuma bo teng lipatlisiso 
li supa ha li bakiloe ke sona. Bana ba se ba sitoa ho 
kena sekolo hantle hobane batsoali bangata ba hloka 
mesebetsi. Batsoali ba bang ba ile linaheng tse ling ho 
ea fata mentsuntsunyane, empa ha ba romelle chelete 
ba siile bana le bana. Sena se fetola bana batsoali e 
leng phoso e kholo haholo. Naha ea habo rona e tl’o 
fetoha Somalia kamor’a lilemo tse seng kae, haholo 
ha bokamoso ba eona e leng bacha bo le lerotho tje-
na. Re ntse re leboha Lekala la Thuto ka tšebelisano 
‘moho le la Tekano, Bacha le Ntšetsopele ea Sechaba 
ka Morero oa ho khutlisetsa le ho Boloka Bana kahar’a 
Likolo (BESP) ka ho khahlametsa batsoali ka chelete 
e rekelang bana seaparo sa sekolo.

Bothata bona ba ka malapeng bo boetse bo amme 
baithuti sekolong hoo ba seng ba e-na le khatello ea 
maikutlo, hobane ba se ba etsa le mesebetsi ea batho 
ba baholo. Litichere li etsa kopo ho bohle ba amehang 
hore baithuti ba mpe ba batleloe bahlabolli. Sekolo 
se Phahameng sa Mohale’s Hoek se entse joalo ‘me 
phetoho e teng e kholo. Ho feta moo khothaletso ke 
hore baithuti ba ithehele lihlopha moo ba fananang ka 
malebela le ho mamelana ho se motho e moholo e le 
hore ba tle ba phutholohe. Bana ha ba se ba tšoaroa 
ke mafu a metsofe tjee ebe ha ba fihlela lilemo tseo 
likelello tsa bona li tla be li le joang? Mekhatlo e Ike-
metseng haholo e thusang bana e ke e etse letsoho 
la monna, ka ho fana ka bahlabolli ba e-nang le tsebo 
mabapi le katamelo ea bana.

‘Muso oa China o nang le likamano tse ntle haholo 
le Naha ea Lesotho o fane ka limmilione tseo o reng o 
thusa Lesotho ho matlafatsa temo. Tona-Kholo Samu-
el Matekane o bontšitse hore ba lokela ho rupela bah-
lanka ‘moho le bohle ba amehang, ho ithuta maemo a 
teng a leholimo e le hore chelete eo e se oelelle feela. 
Taba ena ha e ka hla ea etsahala bofuma bona bo tla 
feela, etsoe le pula e tl’o na mafelong a selemong. Ka 
hona Basotho mohoma temeng, bohle khutlelang ma-
simong le tlohele ho tsamaea ka lipampiri tsa likopo 
tsa mosebetsi.

Nthabeleng Seitlheko

 Labone, 19-25 Loetse 2024

Basali ba ba-
hoebi ba koet-
lisitsoeng ke 
Mokhatlo oa 

Khathang Tema Baitšoku-
li, ho itlhahisetsa litlolo ka 

bobatsi, ba bile le seabo 
moketeng oa lipontšuoa 
oa ho tlotla le ho hlahi-
sa litsebo tsa baitšokuli. 
Litaba tsena li tiisitsoe ke 
Mookameli oa Mokhatlo 
‘Mamolise Lawrence, ka la 
15 Loetse monongoaha.
O re morero o moholo ke 
ho fumanela baitšokuli 
mebaraka le ho tseba-
hatsa lihlahisoa tsa bona 
linaheng tse ling, kaha ba 
hlokometse hore bahoe-
bi ba ntseng ba thuthuha 
ba lesisitheho ho isa lihla-

hisoa tsa bona linaheng 
tse ling le mebarakeng ea 
machaba.
O re hangata ba kopana 
le bahoebi ba lekanang le 
bona khoebong, ba baho-
lo le mafapha a linaha tse 
ling a ikarabellang litabeng 
tsa khoebo ho ba thakela 
ka malebela. A re ba bone 

hore boholo ba balichaba 
tse ling ba rata lihlahisoa 
tsa Basotho ka lebaka leo 
ba lokela ho sebetsa ka 
thata ho ipapisa le meb-
araka e teng.
A re ba hlokometse hape 
hore bahoebi ba bangata 
ba hloka tsebo ka litaba 
tsa ‘maraka, ka hoo Naha 
ea Lesotho e tšoare ka 
thata ho thakela bahoe-
bi ba eona ka malebela 
molemong oa ntlafalo ea 
moruo.
O re ba se ba fumane 
‘maraka oa lihlahisoa tsa 
naha tsa bochaba lina-
heng tse ling, ho kenyelet-
sa Japan le Afrika Boroa. 
A re tlhahiso e teng e mpa 
e fokola ka hona ba rata 
ho tla ka mekhoa e tla etsa 
hore ba hlahise ka bonga-
ta ba sa felloe.
E mong oa bahoebi ba se-
lebeletsang Mokorotlong 
Maseru, a loha likatiba tsa 
Sesotho ’Matieho Moet-
sela, o itse esale ba itl-

hahisetsa ka matsoho ba 
phelisa malapa a bona ka 
lihlahisoa tsa bochaba. O 
re lihlahisoa tsa Basotho li 
ratoa haholo linaheng tse 
ling, ka hoo ba tloaetse 
ho rekisetsa baeti ba tlang 
kahar’a naha hobane ho le 
thata hore ba rekise thepa 
ea bona kantle ho naha.

 O lumela hore mosebet-
si o etsoang ke Mokhat-
lo ona o tl’o thusa hore 
basali ba hlahisang lihla-
hisoa tsa bochaba ba ke 
ba ananeloe, ‘me ba nkoe 
e le batho ba ka kenyang 
letsoho kholong ea moruo 
le tlhahisong mesebetsi.
A re mosebetsi oa bona 
leha o le moholo hakaalo, 
o nkoa o eiseha ke ka leb-
aka lena ba qetellang ba 
nyahama ‘moho le bana 
ba nang le talenta ea ho 
etsa lihlahisoa tsa mofuta 
oo. A re takatso ea hae ke 
hore ba eloe hloko, ‘me 
bacha ba etsang lihlahi-
soa tseo ba fumane tše-
hetso joaloka ka bacha ba 
sebetsanang le litaba tsa 
mahlale.
Morero oa Khathang Tema 
Baitšokuli oa ho matlafat-
sa basali le bacha tlha-
hisong ea lithepa tsa le-
haae, ke morero oa lilemo 
tse tharo.

Palesa Ntholuoa 
o ntse a ntšets-
apele lithuto tsa 
khoebo, ho se 

seng sa likolo tse kholo 
kahare ho naha ‘me o bile 
le leseli la ho iqalla mefu-
ta e ‘meli ea likhoebo, ka 
kampani e bitsoang Joyce 
Foods & Fashion e phe-
hang lijo tsa Sesotho tsa 
mabele a kopantsoeng le 
linaoa, motoho le likhobe 
tsa poone le ho rekisa lija-
na le linkho tsa Sesotho. 
Pele a kena khoebong 
ena o ne a rekisa likhobe 
feela. Ke ha a tla hlo-
komela kamor’a ho fuoa 
boeletsi hore a ka tseba 
ho tsamaisa likhoebo tse-
na tse peli ho se tšitiso ea 
letho. U re bolella ka moo 
a qalileng likhoebo tsena 
tsa hae le ho iphelisa ka 
tsona.
Ak’u re qhatsetse 

hore na u ets’ang 
bophelong ba hau?

Ke sebetsana le likhoebo 
tse peli tse fapakaneng 
e leng e rekisang lijo tsa 
Sesotho, eo ke e qalileng 
ka selemo sa 2017 kam-
or’a ho phethela lithuto 
tsa ka tsa Sekolo se Pha-
hameng. Ke qalile khoe-
bo ke ntse ke le Sekolong 
se Phahameng, moo ke 
neng ke shebane haholo 
le barutoana. Ke ne ke ba 

rekisetsetsa 

lijo tse fapakaneng tsa 
Sesotho. Taba ena e ne e 
re thusa haholo lithutong 

tsa rona tsa Sesotho, ho 
tseba ka mefuta e fapa-
kaneng ea lijo tsa Se-
sotho. Ha monyetla oa 
ho hirisoa ha libaka tsa 
thekiso tse bulehileng tsa 
hloma-o-hlomole mane 
Setsing sa mabenkele sa 
Maseru Mall o e-ba teng, 
ke ile ka utloa ke khahloa 
ke hore khoebo ea ka e 
kenelle ka bathong, ebe 
moo batho ba tlang ho e 
bona nakong eo ba il’o 
reka mabenkeleng a fu-
manehang moo.
Ke ile ka atleha haholo ka 
lebaka la tšehetso eo ke 
ileng ka e fumana ho bat-
soali ba ka kaha ba ne ba 
e-na le khoebo mono. Ha 
ke bona khoebo e ntse 
e hola ka eketsa palo ea 
basebetsi, ra ba bara-
ro kaha re ne re sebetsa 
re le babeli. Mosebetsi o 
moholo oo re o etsang ke 
ho rekisa lijo le ho reki-
sa lihlahisoa tsa Sesotho 
tse entsoeng ka letsopa. 
Hangata ba malapa ao 
beng ba ‘ona ba re bitsit-
seng hore re il’o ba reki-
setsa linkho tsa Sesotho, 
boholo ba li sebelisa ho 
khabisa ka matlung le ho 
lema lipalesa. 
Re boetse re thusa batho 
ho ba hlekela ka matlung 
a bona le ho ba eletsa 
hore na ba sebelise me-
khabiso e joang matlung 
a bona, re ntse re ba elet-
sa hore ba boloke bohloe-
ki ka malapeng. Tšebetso 
ena e’a lefelloa.
U ile ua susumet-

soa ke’ng ho qala 
khoebo ea mo-

futa oo?

Ntho e kholo e ileng ea 
etsa hore ke qetelle ke 
e-na le thahasello ke ho 

hlokomela hore Basotho 
ba ntse ba ritsa mekho-
eng le meetlong ea bona. 
Ba se ba lebetse lijo tsa 
bona tsa Sesotho, ba 
khahliloe ke mafisoana a 
metse e meng. Ba boe-
tse ba na le matlo a mat-
le empa ha ba tsebe ho 
a khabisa ka mafisoana 
a Sesotho. Hantle re ba 
ruta hore mafisoana a ne 
a tšela lijo tse kang mo-
toho le joala ba Sesotho 
e seng ho lema lipalesa 
ka matlung.  Ntlha e ka 
sehlohong ke ho loantša 
tlhokahalo ea mesebetsi 
kahare ho bacha, ha ba 
qeta ho phethela lithuto 
tsa bona. Ke ne ke boe-

tse ke shebile mofuta oa 
khoebo o sa tloaelehang 
haholo.

Khoebo ea bobeli u e 
qalile joang?

Ha ke se ke bone hore 
joale ena ea ho pheha lijo 
tsa Sesotho sechaba se 
batla se e tloaela, ka utloa 
ke e-na le morero oa hore 
e ke e be le ea habo eona, 
feela li se ke tsa fapakana 
haholo. Ke ha ke tla qala 
ena ea thekiso ea lihlahi-
soa tsa Sesotho. Hangata 
Lesotho mona ke hlokom-
etse hore batho ba rata 
ho etsisana, haholo-holo 
litabeng tsa khoebo. 
‘Na ke ile ka sheba hore 
na khoebo ena e ka ntše-
beletsa ka tsela ea mofu-
ta ofe, o sieo kahare ho 
naha. Ke ha ke tla hlo-
komela hore ena ea ho 

rekisa lihlahisoa 
tsa Ses-

otho e ka sebetsa hantle 
ha nka e matahanya le 
ea mopheho le mokhabi-

so, ‘me ka nako e ‘ngoe 
re rekisa motoho re se re 
o tšetse ka mafisoaneng 
a matle a manyenyane 
a bileng a nang le likoa-
heloana, e seng ka libot-
lolong tsa lipolasitiki. Maf-
isoana a rona a fapakane 
haholo le a mang kaha e 
le a boleng bo holimo ha-
holo, hape le moetso oa 
ona feela ke o bohehang 
ka linako tsohle.
Ho tloha u qalile lik-
hoebo tsee na ho na 
le phapano?
Ke bona kholo e kholo ea 
khoebo ea ka, hoba le ka 
tlung re se re tseba ho 
reka lijo tse qetang khoeli 
le ho thusa batsoali ba ka 
ho lefella ngoan’eso oa 
ho fela chelete ea sekolo.
U ka re’ng ho bacha 
ba batlang ho ba le 
likhoebo tse kang 

tsa hau?
Mosebetsi ona oa ho re-
kisa ha o batle batho ba 
botsoa kapa ba litlhong ha 
e le nako ea ho batla che-
lete ho batho ba rekileng, 
hobane ha motho a le bot-
soa a bile a tšaba ho bat-
la chelete ho ba lokelang 
ho lefa, le mosebetsi o tla 
ema. Ke khothaletsa ba-
cha hore ba eme ka mao-
to ba sebetse, ba tlohelle 
ho iketsa mekopa-kopa 
kaha le batho ba ntseng 
ba ba khaketsa ho na le 
nako eo le bona ba tlang 
ho qetella ba tenehile.

Baphatlalatsi ba ithuta tsa maliboho

Lefapha Setsi sa Po-
kello ea Lekhetho 
(RSL) le laolang ho 
kena le ho tsoa ha 

thepa lelibohong la Maseru, 
le re thepa e tsoang le ho 
kena malibohong e ntse e 
tsamaea hantle selemong 
sena, kaha sekhahla sa 
litšebeletso se hlahisa base-
belisi ba litšebeletso tsena 
ba khotsofetse. Litaba tsena 
li hlaheletse boithutong bo 
neng bo tšoaretsoe baphat-
lalatsi ba litaba, ka la 16 
Loetse monongoaha.

Mookameli Lefapheng la 
Thepa Lelibohong la Mas-
eru Reentseng Mosaase, o 
itse hore ho bonahala Ba-
sotho ba le sechele ho fana 
ka maikutlo le ho sebelisa 
sethala sa sekhahla sa litše-
beletso ho bontša mokhoa 
oa phano ea litšebeletso 
tseo ba li fumaneng lelibo-
hong le ho  fana ka linomoro 
tse fosahetseng.

 O re ba tsebe hore bo 
teng ba sekhahla seo sa 
litšebeletso le ho hlahisa 
maikutlo ka litšebeletso ho 
thusa naha ho sebeletsa 
sechaba ka nepo, ho ntla-
fatsa phano ea litšebeletso 
le hore mosebetsi o ba nolo-
falle malibohong.

A tsoelapele hore ho late-
la mokhoa oa bona oa tšeb-
etso ke litlaleho tse fokolang 
tse bontšang ba sa sebetse 
hantle hobane ha ba fu-
mane maikutlo a sechaba 
hore na ba fumane litše-
beletso tse joang empa leha 
ho le joalo ba etsa moralo 
oa ho etsa tšalo-morao ho 
sechaba hore ba tsebe ho 
fihlela tharollo ea moshoe-
lella.

A re qholotso e kholo ke 
litlankana tsa tšebetso (Tax 
Invoice) hobane Basotho 
ba lumela hore li sebetsa 
lelibohong ha feela li fihlela 
lipehelo. O re ho bohlokoa 
hore bohle ba hlahise lit-
lankana tse joalo e le hore 
ba tle ba fumane litšebelet-
so le ho lefa M250.00 le the-
pa e fumantšoe setempe.

 A re ho na le mehato e 
nkoang moo e bang base-
belisi ba litšebeletso tsena 
ha ba ikobele molao le ho 
fana ka tse hlokoang ho 
tsamaisa le ho kenya thepa 
kantle le kahare ho naha. A 
ipiletsa ho Basotho ho lefa 
lekhetho molemong oa kho-
lo ea naha le sechaba sa 
habo bona.

 A re RSL e ikemiselitse 
ka hohle ho fana ka litše-
beletso tse tsoileng mat-
soho ho sechaba sohle, 
haholo tse fanoang mal-
ibohong ho baleha har’a 

Nthabeleng Seitlheko

tse ling mela e metelele, 
ho bolokela bahoebi nako 

hore lithepa li fete ka litse-
la tse nepahetseng. O re e 

bang Basotho ba ka elelloa 
bohlokoa ba sena, ho ka 

thusa Naha ea Lesotho ho 
ntlafala hobane chelete e 
bokelloang malibohong ke 
ea sechaba.

 E mong oa baphatlalatsi 
ba bileng boithutong bona 
Mosa Maoeng, o hlalosi-
tse hore ba ithutile tsela eo 
thepa e kenang ka eona ka-
har’a naha, ka hona ba bone 
ho le bohlokoa hore mafa-
pha a amehang malibohong 
a fane ka thuto sechabeng 
hore kutluisiso e be teng 
haholo mokhoa oa ho tsoa 
le ho kena ha thepa. A re 
pelaelo ea hae ke hore ka 
linako tse ling liphoso li et-
soa hobane batho ba se na 
litsebo tse phethahetseng 
ho seo ba se hlokoang.

 A re boithuto bona bo ba 
butse mahlo e le baphat-
lalatsi hore ha ba bua ka 
litaba tse ling ba bue hantle 
ka ntho eo ba e tsebang le 
ho fana ka thuto sechabeng 
ka seo ba se utloisisang.

Vodacom e ananela bohle
Nthabeleng Seitlheko

E le ho bontša lerato 
le tsotello ho Ba-
sotho Kampani ea 
Likhokahanyo Le-

sotho Vodacom, e thakhotse 
Mohala ka Mokitlane moo e 
fang Basotho monyetla oa 
ho reka mehala ea thekeng 
ha bobebe, ba lefa hanyane 
ka hanyane, ka la 17 Loetse 
monongoaha. 

Mookameli oa Lithekiso 
Vodacom Lesotho Palesa 
Kaloli, o bontšitse  hore Mo-
hala ka Mokitlane e tsoet-
soe ke ho hlokomela hore 
ho na le Basotho ba ntseng 
ba tobane le qholotso ea ho 
reka mehala ka chelete e 
feletseng, haholo ea sejoale 
joale. A re ke ka hoo mehala 
eohle e rekoang ka Mohala 
ka Mokitlane e leng e sebe-
lisang 4G, hore Basotho ba 
sebelise marang-rang a pot-

lakang ha bobebe. 
 A re ntle le hore Basotho 

ba tla mehala ha bobebe, 
Mohala ka Mokitlane e tl’o 
thusa baithuti ho fumana 
leseli ho marang-rang, ba-
hoebi ba banyenyane ba 
tla atleha ho bapatsa le ho 
rekisa lihlahisoa tsa bona ka 
marang-rang hape Basotho 
ba tla nolofalloa ho lula ba 
hokahane le metsoalle le 
malapa.

Andrew Mbuya ho tsoa 
ONFON Mobile, e ‘ngoe ea 
likampani tse sebetsang le 
Vodacom Lesotho morerong 
ona, o itse Mohala ka Mokit-
lane e fa bareki ba likojoana 
li mahetleng monyetla oa 
ho imona monoana ka ma-
rang-rang. O re ka ho fuma-
na mehala ha bobebe, bare-
ki ba tla imona menoana ka 
litšebeletso tse ngata, joalo 
ka mesebetsi, ho rekisa li-
hlahisoa ka marang-rang le 
lifoto tse ka ba etsetsang 
chelete.

 Mark Collie ho tsoa Air-

vantage, e ‘ngoe ea likam-
pani tse sebetsang le Vo-
dacom Lesotho morerong 
ona, o itse kampani ea habo 
e motlotlo ho sebetsa le Vo-
dacom Lesotho mererong 
e kang ena, hobane o bula 
mamati hore sechaba se se-
belise marang-rang ho hola 
le ho holisa moruo. 

“Re kene morerong ona 
hobane re batla ho tlatsetsa 
boikemisetsong ba Voda-
com Lesotho ba ho koala 
sekheo se teng lipakeng tsa 
ba sebelisang marang-rang 
le ba se nang ona ka ho tla-
la.” A rialo.

 O itse morero ona o tlo 
boela o thusa khulisong ea 
moruo ka ho matlafatsa lik-
hoebo tse nyenyane ka me-
khoa ea ho bapatsa thepa le 
ho buisana le bareki.

 Lebitsong la Mookameli e 
Moholo oa Vodacom Leso-
tho Tšepo Thabisi o hlalos-
itse ha Mohala ka Mokitlane 
e le e ‘ngoe ea litsela tseo 
Vodacom Lesotho e tl’o fe-

tola bophelo ba Basotho, 
hobane ba lumela hore 
marang-rang a ka  fetola 
bophelo. A re ka morero ona 
ba batla ho kenyeletsa Mo-
sotho e mong le e mong tše-
belisong ea marang-rang, 
hore bophelo ba bona bo 
fetohe.

“Re lomme bebebe 
boitlamong ba rona ba ho 
hokela le ho hokahanya Ba-
sotho.” Ke Thabisi eo. H’a 
phethela o lebohile Basotho 
ka tšehetso ea bona e sa 
thekeseleng ho Vodacom 
Lesotho ho fihlela ha joale.

Mosotho ea rekileng 
Mohala ka Mokitlane o 
tla fumana li-bundle tse 
kenyeletsang ho kena ho 
marang-rang, tsa ho letsa le 
ho romela melaetsa  letsatsi 
le letsatsi, nakong eo a ntse 
a lefa mokitlane oa hae. Me-
futa ea lifono eo Basotho ba 
ka e fumanang morerong 
ona ke Sechocha, Mobicel 
RX Pro, Mobicel F50, Kic-
ka 6 Plus, Samsung A04e, 
Samsung A05 le Samsung 
A05s.

Baithuti ba hloka bahlabolli

Teboho Matjeka
63574502/58911803

 Labone, 19-25 Loetse 2024

Baokameli ba li-
kolo tse ‘maloa 
kahar'a naha ba 
supile ba tobane 

le phephetso ea baithuti 
ba bonahalang ba e-na le 
khatello ea maikutlo, ‘me ba 
tsetselela ho ba le bahlabol-
li likolong. Litaba tsena li 
hlaheletse, puisanong le e 
mong oa litichere Sekolong 
se Phahameng sa Hareeng, 
Quthing, Nthabeleng Moe-
sa, ka la 17 Loetse monon-
goaha.

O re e bang taba ena e 
sa phamoleloe holimo ke 
ba ikarabellang ho tlo ba le 
litlamorao tse seng monate 
hobane ha joale bana ba 
bangata ba nyahlatsa seko-
lo ha ba bang ha ba sebe-
tse hantle. Har'a litaba tse 
ling ba re bothata bo boho-
lo ke bofuma le tlhokahalo 
ea mesebetsi e tjametseng 
malapa ho tloha kamor'a 
seoa sa COVID-19, ho 
bakileng hore baithuti ba ip-
humane ba e-na le khatello 
e ngata ea maikutlo hobane 
ba sa atlehe ho fumana litl-
hoko tsa bona tsa mantlha 
tsa boithuto.

 O bontšitse a tšoenyehile 
ke boemo bona hobane ba 
bang ba baithuti ba nyahlat-
sa sekolo ho se mabaka, 
ebe ha ba etsa liphuputso 

ba fumana mahlomola ao 
ba phelang kahar’a ona, 
hoo bana ba bang ka leba-
ka la boemo ba qetellang ba 
inehella batho ba baholo ho 
bona ba ba senyetsa boka-
moso.

O re sekolong sa habo ba 
na le libaka tsa thakaneng 
moo baithuti ka bo-bona ba 
fananang tšehetso litabeng 

tsa bophelo bo botle le ho 
bona hore ba tseba ho fi-
hlela litlhoko tsa bona etsoe 
ba atleha ho phutholoha ha 
ba le ‘moho. A  re mathata a 
mang ba qetella ba a tseba 
hobane ba behiloe leseling 
ke baithuti ‘moho le bona.

A khothaletsa likolo ho 
kenya tšebetsong lihlopha 
tsa thakaneng ho hlola 

mathata ao bana ba ko-
panang le ona molemong 
oa bophelo bo botle ba 
baithuti. “Ho bohlokoa hore 
likolo li fuoe bahlabolli ho 
hlola mathata a bonahalang 
kahar’a baithuti le ho qoba 
har’a tse ling ho ipolaea.” A 
rialo.

Ho sa le joalo, Mo-
suoe-Hlooho Sekolong se 
Phahameng sa Mohale‘s 
Hoek, o tiisitse taba ea hore 
baithuti ba bangata ba na le 
mathata ho tloha ka mala-
peng hoo bophelo ba bona 
bo botle bo qetellang bo 
ameha. A re ho hlola mae-
mo a khatello ea maikutlo 
ba ile ba bua le batsoali ho 
lefa M50.00 ka selemo e le 
ea mohlabolli, ea tlang ho 
sekolong moo hanngoe ka 
kotara ho qoqa le baithuti le 
litichere ka bo-mong le ka 
sehlopha.

 O re mosebetsi ona o ba 
tsoaletse namane e ts’eh-
ali kaha kahar'a baithuti ba 
bang ba atlehile ho fumana 
baithuti ba hlekefetsoang ba 
atlehile ho nkela batsoali ba 
joalo likhato kapa baholisi e 
le ho sireletsa bana ba joa-
lo.

A re ho bohlokoa hore 
Lekala la Thuto le Koetli-
so kapa mafapha a ikara-
bellang litabeng tsa bana 

ho bona hore baithuti ba 
fumana tlhabollo, ho be 
le bahlabolli likolong mol-
emong oa ho fihlela tharollo 
ea moshoelella kholong ea 
bana.

E mong oa baetapele ba 
baithuti sekolong sena o 
hlalositse hore boholo ba 
baithuti ba na le khatello 
ea maikutlo, ‘me seo ba se 
bona ka hore e mong a ka 
bonahala ka ho se thabe h’a 
e-na le bana ba bang, ho se 
bapale, ho nyahlatsa seko-
lo ka lehare kapa ho se lofa 
khafetsa. A re ba e ba qe-
telle ba phallelana e le bona 
ho thusa ea tlokotsing haho-
lo ka mekhoa ea lisebelisoa 
tsa kamehla.

“Ke lumela hore tlhabol-
lo e ka re thusa kaha re 
imetsoe ke maemo ao re 
phelang ho ona, haholo ha 
batsoali ba sa sebetse ka 
bongata.”  Ke moithuti eo.

 A re ho ba le mohlabolli 
ho ba thusitse kaha ba atle-
ha ho bua le eena ba lokolo-
hile ka maemo ohle. O re ho 
thata, ho bohloko ho bona 
bana ba bang ba nyahlatsa 
sekolo ka lebaka la bohloki. 

O ipilelitse ho baithuti ba 
bang ho tšehetsana nakong 
eo ba nang le liqholotso ho 
qoba khatello ea maikutlo 
kaha ho e-na le baithuti ba 
qetellang ba nkile bophelo 
ba bona ka lebaka la matha-
ta a bophelo.

We are that 
solution we desire

When life throws 
challenges at 
us we often 
feel desper-

ate for a lasting solution that 
will help us never to find 
ourselves in the same pre-
dicament next time. Out of 
destitution we look all over 
for what we think would be 
a solution. We make a mis-
take of looking for a reme-
dy that is often foreign to 
our belief, instead of being 
a solution to the problem, 
what we adopt turns out to 
exacerbate the already tur-
moil situation. This is be-
cause we seek solutions 
from people and we want 
their validation to a problem 
they know nothing about, 
they also don't even under-
stand the outcome we want 

out of the problem or the 
challenge. The piece of ad-
vice they give is just opinion 
and purely reactional which 
may lead to more trouble. 
However, if we can try and 
study the situation ourselves 
without the influence of oth-
ers, find out what it means 
to us, find the outcome we 
want out of it, is it something 
we can solve ourselves or 
does it want a professional 
intervention. Then try and 
go for a solution we know 
we need. We are the ones 
who know what we want 
and we are the solution we 
are looking for; we are the 
happiness we seek.

Nthabeleng Seitlheko

Mekonteraka e sheba banana
 Labone, 19-25 Loetse 2024

Basali ba mekon-
teraka ba sebet-
sang tlas’a More-
ro oa Bobeli oa 

Metsi a Lihlaba tsa Lesotho 
(LHDA) ba ketekile letsatsi 
la basali ba mekonteraka ka 
ho matlafatsa le ho tšehet-
sa thuto ea bana ba banana 
ba phelang Mokhotlong. 
Tsena li bile ka la 14 Loetse 
monongoaha.

Mookameli Lefapheng 
la Tikoloho LHDA Rorisang 
Rantsane, o hlalositse hore 
e le basali ba ile ba shebi-
sana hore na ba ka mat-
lafatsang sebaka seo ba 
sebetsang ho sona le ho sia 
mapotulo a fetotseng boph-
elo ba bangata ka mekhoa 
efe. Ka hona a re ba ile ba 
bona hore ntlafalo ea ngo-
an’a ngoanana le tšehetso 
ea bona ho ngoana ea joalo 
ke ntho e kholo e tla fetola 

bophelo.
O re ba ile ba khetha ho 

tsetela thutong ea bana ba 

banana le ho ba hlahlella 
ka malebela hore ba tsebe 
ka tšebetso tsa mofuta ona 

hore ba hole ba e-na le lera-
to la mofuta ona oa moseb-
etsi. A re ba tl’o thusa bana 

ho kena sekolo hore boka-
moso ba bana ba phelang 
sebakeng sena e be boch-
abileng.

Mookameli oa Litšebelet-
so Polihali Gerard Mokone, 
o thoholelitse basali bana 
ka ho tšoarana ka matsoho 
ho bona hore thuto ea bana 
ea ntlafala le ho sia mapu-
tulo mosebetsing oa bona 
haholo sebakeng seo ba 
sebetsang ho sona. 

 A re o thabetse taba ea 
hore ba eme ka maoto ho 
ntlafatsa thuto ea ngoan’a 
ngoanana hore a tle a be 
le bokamoso bo chabileng, 
boetapele, boikemelo le ntl-
afalo bophelong ba hae. 

Mookameli oa Mokhat-
lo oa Bo-ramahlale Leso-
tho ‘Mamokhethi Nthane, 
o re lithuto tsa mahlale li 
bohlokoa, joaloka ho kopa-
na le bana ba banana ba ba 
thakela ka malebela hobane 
taba eo e tla ba thusa ho ba 
le bokamoso bo chabileng 

ba bile ba e-na  le boitšepo. 
A re ba ba khothaletsa ho 
ithutela litaba tsa mahlale 

hore ba tsebe ho sebetsa 
mesebetsi e metle le ho hla-

hisa litsebo tsa bona.
H’a e le Letona la Meseb-

etsi e Meholo le Lipalan-
goang Mohlomphehi Mat-
jato Mateane, a bontšitse 
bohlokoa ba hore naha e 
tsetele litabeng tsa lithuto 
tsa mahlale, ‘me basali ke 
batho ba matla, ha ba ka 
tšoarana ka matsoho naha 
e ka fetoha h bonolo.

A re ha ba ka kena ka 
matla tlhahisong ea meseb-
etsi ea likonteraka, ba tla ka 
mahlale a bona, naha e tla 
ntlafala. A re mosebetsi o 
etsoang Morerong ona oa 
Khaho ea Letamo la Polih-
ali o kenya letsoho le matla 
kholisong ea moruo, ka hoo 
bohle ba sebetsang teng ba 
lokela ho sia maputulo a ho 
matlafatsa sechaba sa ti-
koloho e joalo.

Letsatsi lena le ketekoa 
ka khoeli ea Phato kapa 
Loetse ha ho ketekoa let-
satsi la basali.

Leha thuto e le tokelo 
ea ngoana e mong le e 
mong ho ntse ho e-na 

le baithuti ba se nang monyet-
la oa ho fumana thuto ka leb-
aka la bohloki le bofuma bo 
tjametseng malapa a habo 
bona. Litaba tsena li boletsoe 
ke Mosuoe-Hlooho oa Seko-
lo se Phahameng sa Moorosi, 
Quthing, Matlopo Mafantiri ka 
la 16 Loetse Monongoaha.

 O re bana ba bang ka lebaka 
la lilemo ba qetella ba sa atle-
he ho fumana lithuso ho ‘muso, 
‘me ba qetelle ba oetse lera-
beng la litlolo tsa molao kapa 
ho sebetsa le ho sebelisoa 
hampe. O re litaba tsena ha li 
mo robatse hobane bana bao 
ke karolo ea ba bang ba ratang 
sekolo empa malapeng a habo 
bona ho se bokhoni.

 O bontšitse ha bothata bo 
bong e le ba bana ba holisang 
ba bang, ka lebaka la ho hloka 
batsoali, ba bang esale bat-
soali ba ea ‘cereš ha ba bang 
batsoali ba sa sebetse. O itse 
bofuma ke qholotso e kholo ka-
har’a likolo kaha bana ba bang 
ba nyahlatsa sekolo hobane ba 
hloka seaparo se feletseng sa 
sekolo. O re qetellong ba reke-
la bana seaparo e le litichere, 
ha bana ba bang ba phela ka 
lijo tsa sekolo.

O re qholotso ea tlhokahalo 
ea mesebetsi ke ntho e kholo 
hobane ba na le baithuti ba 12 
ba tl’o hloloa ho ngola Sehlo-

Baithuti ba fetoha batsoali-Mafantiri  

Mookameli oa Ko-
porasi ea Ntlafatso 
ea Moruo (LNDC) 

Molise Ramaili, o re  ba ike-
miselitse ho tsomela naha 
batseteli mekhahlelong eohle 
molemong oa ntlafalo ea khoe-
bo le khoebisano. Tsena li hla-
heletse ‘mokeng oa bo-ralitaba, 
oa  17 Loetse monongoaha.

O re ba bile le ‘moka Na-
heng ea  China moo ba neng 
ba bapatsa Naha ea Lesotho 
le ho tsebahatsa menyetla ea 
khoebo le ea matsete e teng e 
le ho hohela batseteli. O re ba 
ntlafalitse mekhoa ea bona ea 
ho batlela naha botseteli ka ho 
pharalatsa mekho ea eohle ea 
ho itsebahatsa.

 O re ba shebile botseteli 
bo pharaletseng litabeng tsa  
temo, matla,  marang-rang le 

tlhahiso.  A re Naha ea China 
e na le thahasello e kholo ea 
ho tsetela litabeng tsa matla a 
letsatsi le phehlo ea motlakase 
ka metsi, hape ba shebile litaba 

Mekitlane e fetoha lithuso 

tsa ntlafatso ea temo.
A re ha joale khaho ea lifeme 

tse 16 tsa  Ha Belo, Butha-
Buthe e phethetsoe ‘me ba 
ntse ba tsoma batseteli ba tla 

tsetela haholo litabeng tsa tl-
hahiso  ea litlhare, lithepa tsa 
likoloi le motlakase le hoja ba 
ile ba tsebahala ba shebane le 
botseteli litabeng tsa lifeme tsa 

liaparo.
Ka lehlakoreng le leng, 

Letona la tsa Machabeng 
Mohlomphehi Lejone Mpot-
joane, o hlalositse hore Naha 
ea Lesotho ke naha e ike-
metseng e etsa mekitlane 
kapa e fumana lithuso e entse 
liphuputso le ho batla boeletsi 
’me liqeto tsohle ba li etsa ba 
lumellane e le ‘muso.  A hlalosa 
hore China e ke ke ea hapa Le-
sotho ka lebaka la lithuso tseo 
e e fang tsona.

Ho sa le joalo, Letona la Li-
chelete le Ntšetsopele ea Mer-
alo, Dr. Retšelisitsoe Matlanya-
ne o hlalositse hore Naha ea 
Lesotho e boemong bo botle 
ba ho lefa mekitlane, ‘me bo-
holo ba eona e qetella e fetoha 
lithuso ho Naha ea Lesotho. A 
re ha ho bonolo hore Lesotho 
le bue ka litaba tsa mekitlane le 
linaha tse ling kaha taba eo e 
tla hlahisa letšoao le lebe.

Nthabeleng Seitlheko  

sa BESP ho ba hlalosetsa ka 
chelete ea tlatsetso ea seapa-
ro sa sekolo e tl’o fuoa baithuti 
bao e leng M1,500.00.

 O re baithuti ba tl’o rekeloa 
seaparo sa sekolo, ho khutlisa 
boitšepi le ho ba fa lerato la se-
kolo. A re esale ba qala tšeb-
etso ena ba bone thahasello 
e holimo ea batsoali  kaha li-
phutheho li ne li atlehile. O itse 
ba bona eka ba tla atleha ho 
fihlela 15,000 ea bana kapa ho 
feta.

 A re tebello ke hore kamor’a 
hore batsoali ba fuoe chelete 
ena ba ise lirasiti sekolong seo 

baithuti ba bang.
 O re bana ba bang ha ba na 

seaparo sa sekolo se faletseng 
ha ba bang ba sebelisa liaparo 
tseo ba li filoeng ke baithuti ba 
bang. O re taba eo e ne e etsa 
hore ba hloke boitšepo.

 Mookameli Ofising e fa-
nang ka Lihlapiso ho Bana 
ba Likhutsana le ba tlokotsing 
‘Maliteboho Maseli, o hlalos-
itse hore ba tsoile letšolo ho 
polotoloha le naha ho bua le 
batsoali bao bana ba bona ba 
lefelloang sekolo ke ‘muso ka 
Lekala la Tekano, Bacha le 
Ntšetsopele  ea Sechaba,  tla-

pha sa 11 kaha ba sitiloe ho  
lefella lihlahlobo tsa mapome-
lo. A re ho hlola boemo bona, 
ba ile ba ikeletsa ho khutliset-
sa baithuti bao Sehlopheng sa 
10, e le hore ba tle ba ngole 
selemong sa 2025, kaha ba sit-
iloe ho ba lefella hobane ho se 
ho lefshoa ka marang-rang. 

A tsoelapele hore ba ile ba 
elelloa hore ho na le baithuti ba 
‘maloa ba sitiloeng ho khutlela 
sekolong hobane ba se na che-
lete ea ho lefella sekolo, eaba 
ba leka ho ba batlela lithuso ba 
bang ba li fumana, ha ba bang 
ba ile ba hloleha hobane ba 
se na litokomane tsa boitsebi-
so ka lebaka la litsekisano tsa 
malapa le bana ba sitoang ho 
hlalosoa.

 A supa ha joale ba tšohile 
hobane ba ntse ba latella litaba 
tse etsahallang Basotho na-
heng ea boahelani, moo boho-
lo ba batsoali ba baithuti bana 
ba sebetsang teng, ‘me b’a ip-
otsa hore ho tl’o etsahala joang 
e bang boholo ba batho ba ka 
felloa ke mesebetsi kaha naha 
e le leqemeng la mesebetsi, ho 
ka qetellang ho bakile mahlat-
sipa a lithetefatsi le botlokotse-
be bo bongata.

O re leha ho le joalo, ba leb-
oha Lekala la Tekano, Bacha  
le Ntšetsopele  ea  Sechaba, 
ka kopanelo le Lekala la Thu-
to le Koetliso ka Morero oa ho 
khutlisetsa le ho Boloka bana 
kahar’a Likolo (BESP) ka ho 
khahlametsa baithuti ka seap-
aro sa sekolo kaha taba eo e 
tlisitse boitšepo le lerato la ho 
kena sekolo ho bona joaloka 

ngoana a kenang ho sona le 
ngoana a tsebe ka chelete e 
joalo, kaha ba tl’o etsa boithu-
to ba hore chelete eo e isitsoe 
lebakeng leo e neng e le re-
retsoe. 

 Morero oa Lekala la Thuto 
le Koetliso oa ho khutlisetsa 
bana kahar’a sekolo le ho khut-
lisa boitšepo ba bona, o kenn-
goa tšebetsong ke Lekala ka 
Tekano, Bacha le Ntšetsopele 
ea Sechaba kaha le sebetsa-
na le bana ba tlokotsing le ba 
likhutsana. Morero ona o tla 
fihla pheletsong ka khoeli ea 
Hlakola isao.

Mookameli Ofising e fanang ka Lihlapiso ho Bana ba Likhutsana le 
ba tlokotsing Berea, 'Maliteboho Maseli.

tation of Phase I and Phase II 
of the LHWP.

As part of its mandate, the 
LHDA is responsible for fos-
tering strong partnerships 
with various stakeholders in 
order to implement the LHWP 
in a socially and environmen-
tally responsible manner. To 

achieve this, the LHDA relies 
on many role players including 
Members of the Senate whom 
in exercising their statutory 
oversight role, are critical in 
approving the laws that gov-
ern the use and protection of 
the environment, as well as 
defending and promoting of 

national interests.  It is there-
fore crucial for Members of the 
Senate to have first-hand in-
formation and appreciation of 
the ongoing works undertaken 
by the LHDA.

During a four-day visit the 
Honourable Senators were 
provided with presentations 

on the LHWP by the LHDA 
Chief Executive and Man-
agement.  The presentations 
covered Phase I compen-
sation issues, Phase II Hy-
dropower Component, and 
various socio-economic pro-
grammes being conducted 
under Phase II of the Project 
for the improvement of liveli-
hoods for the communities in 
Mokhotlong and for Basotho. 
Members also received an ex-
tensive briefing on work done 
by the Project to ensure pro-
tection of the environment and 

more importantly, measures 
required to ensure restoration 
and sustainability of water 
sources for the project.

The visit also covered ‘Mue-
la Hydropower Station where 
the Divisional Manager for 
Development and Operations; 
Mr. Reentseng Molapo wel-

comed members and provid-
ed them with an overview of 
the ‘Muela Hydropower Sta-
tion, focusing on how the sta-
tion utilises the water transfer 
system to generate electricity 
for Lesotho’s needs, as well 
as providing details on the 
planned LHWP maintenance 
and power outage, planned 
for a six-month period, from 
October 2024 to March 2025. 
Members concluded their visit 
with a tour of the underground 
powerhouse and its associat-
ed installations.

Maseru, 16th Sep-
tember 2024:  
The Honourable 

Members of the Senate 
of the Kingdom of Leso-
tho embarked on a four-
day high level oversight 
visit to the Lesotho 
Highlands Water Project 
(LHWP sites) from the 
10th to the 13th Sep-
tember 2024, at the in-
vitation of the Lesotho 
Highlands Development 
(LHDA) Chief Executive; 
Mr Tente Tente.

The Senators represen-
tation was made up of the 
President of the House; Hon-
ourable ‘Mamonaheng Mokiti-
mi, accompanied by the Vice 
President; Honourable Tsu-
kutlane Au and a delegation 
of twenty Senate members.

In line with its strategy to en-
gage with all key stakeholders 
and disseminate information, 
the LHDA hosted the Hon-
ourable Senators on a guided 
Project tour, visiting facilities 
at Katse, Polihali and ‘Muela 
which also included a visit of 
the rangelands and wetlands 
in the Polihali catchment 
area. The purpose of the visit 
was to appraise Members of 
Senate on Project progress, 
milestones and challenges 
encountered in the implemen-



Thapelo ea Basotho
'Mopi, Hlahlamacholo, Ramaseli, Rammoloki  Atla li maroba, Atla li marotholi a pula, Atla li 
tšoeu tsa Rammoloki, Li tšoeu ke ho bopa masea, Hobane bohle re ‘mopo le mosebetsi oa mat-
soho a ona. Hlahlamacholo hlahla metsi o’a etse keleli ea sehla sa Mariha, Hobane ka keleli u 
nchafatsa lichaba teng, Lichaba li tsoang ho uena ‘mopong, Li tlang ho boela ho uena meahong. 
Ba meolimeololo, ba lumang lingope ho theleha. Ntšang tšoeu le nehe ‘Mopi le tle le bone ha 
‘Mopi o thaba, Hobane Baholo-Balimo bona ba thabela likhalapa. Ba re ho be ho soeu, ho be 
malola, Ho be hele-hele pele le morao. Ho iloe kae ke Bo-ntate-moholo le Bo-nkhono ho sa keng 
ho khutloa, Ho iloe ha sekoti ha se tlale. ‘Maakane joo! Ka ‘Mopi ra le bona.

‘Mopi oa Ramosholu-shololo litsohali Bo-nkhono ke bana ba labalabela matlala. Matlala b’a 
bona ka’ng a anetse, b’a bona ka ho theha mekhanya liphatleng tsa bona. Malataliana-tsela 
ngoana Rae e moholo ke mang, pitsana ha e na khobe, le e ‘ngoe ha e na khobe. Qhaqholla u re 
qiti! Moshanyan’a sankatana le kholumo-lumo. Ho iloe kae ke bo-Mmabana, ba ile 
masimong.

Ba siile masea ka liotloaneng. Liotloana tseo ha li hole li sireletse masea. Ka bona Bo-ntate-mo-
holo le Bo-nkhono ba lutse ka shoalane mollong le litlohotloholoana tsa bona ba li etsetsa litšo-
mo tse monate;

Bo-limo le Tselane ka ba ka utloa ha ba ba etsetsa lilotho tse monate; 
bo-mmenthele o hlotse baruti.

Leseli!  Khanya!

1010 MoBMoB

Staff

Tšeliso Thakholi

TSA KEREKETSA KEREKE
Bohlale  2,17-20
Pesalema 53

Jakobo 3,16-4,3
Mareka 9,29-36

Khothatso

MOKETE OA PENTEKONTA

‘Moko-taba oa lithuto tsa kajeno ke bohlale, ‘me Thutong ea Pele le 
utloa mantsoe a boprofeta a batho ba nang le merero ea e mobe. 
Ba emetse ea lokileng e leng Morena Jesu, e le hore ba tle ba mo 
leke ka litlhapa le ho mo hlokofatsa ho bona hore na o bonolo ha 
kae. Kaha o ne a le khahlanong le tsela eo ba phelang ka eona 
hobane ba ne ba etsa se khahlanong le molao, ba ile ba rera ho 
mo ahlolela lefu. Ha ba ka ba hlokomela ka lebaka la ho sebelisa 
bohlale le kutloisiso ea botho hore, ba ke ke ba ipekha le bohlale ba 
Morena Molimo, hobane “Bohlale ba lefatše ke bothoto mahlong a 
Morena.” (1 Ba-Korinthe 3:19)
Mehopolo ea bona e ne e fella feela litabeng tsa lefatše ka hona 
ba ne ba hopola hore ha ba felisa Mor’a Motho lefatšeng e tla ba 
ho felile ka eena. Hoja ba ile ba bala Mangolo a Halalelang ba ka 
be ba tsebile hore ke Messia; ka hona ‘mele oa hae o n’o ke ke oa 
tlohelloa hore o bole kapa hore a tlontlollehe. Molimo Ntate o ile a 
mo sireletsa.
Bohlale ke’ng? Ho tsoa ke hore na u bua ka bofe, ba botho bo hloka 
motho ea balang ebe o ba le tsebo kamora eona o ba le kutloisi-
so. Empa na bohlale ba moea bo hloka motho ea ileng sekolong? 
Moapostola Paulosi o araba potso ena hantle Lengolong la hae la 
Pele ho Ba-Korinthe 12:8. Bohlale ba moea ke mpho ea Moea o 
Halalelang, tsebo le kutloisiso tsa moea li fumanoa ka khantšetso 
ea Moea o Halalelang ka grasia ea Molimo Ntate.
Thutong ea Bobeli le utloa hore moo mona le boipatlo li le teng ho 
na le pherekano le mosebetsi eohle ea bokhopo. Tseo tsohle ana li 
tsoa holimo? Ke litholoana tsa bohlale ba moea? Bohlale ba botho 
bo hulela sebeng, hobane ha u se na ntho u qetella u bolaile hore 
u e fumane. Bohlale ba moea bo isa khalalelong hobane bo na le 
khotso, mohau, litholoana tse ntle ebile bo hloka boikaketsi.
Evangeling barutuoa ba Morena ba sitiloe ho utloisisa thuto ea hae 
h’a ba bolella hore Mor’a Motho o tla neheloa matsohong a bak-
hopo, a bolaoe empa a tsohe kamor’a matsatsi a mararo. Tsena 
li etsahetse hobane ka lebaka la bohlale ba botho ba ne ba hloka 
tsebo le kutloisiso ea seo Kriste a neng a se bolela. Hape bohlale 
ba moea boo ba neng ba e-na le bona bo ne bo sa ba thuse ho 
utloisisa lefu le tsoho ea Kriste tse neng li se li atametse.
Ha re sheba boitšoaro ba barutuoa tseleng ea Kafanauma re boe-
tse re bona litholoana tsa bohlale ba botho, hobane ke bao ba en-
tse khang ka hore na e moholo ke mang lipakeng tsa bona. Re 
ipapisitse le thuto ea Paulosi mehleng ea pele le boitšoaro bona 
re hlokomela hore ruri kannete botho boa fokola. Hangata re boela 
litseleng tsa rona tsa khale, ‘me sena ha sea lokela ho etsahala ho-
bane re lokela ho hlola botho bo sitisang moea ho sebetsa. Kameh-
la le mehla re lokela ho batla bohlale bona ba Morena Molimo, ‘me 
haeba re haelloa re mo kope ho re fa ka boikokobetso (Jakobo 1:5).
Ka grasia ea Molimo Ntate re tseba ho ba le tsebo ea moea, ka 
Moea o Halalelang mantsoe a Morena Jesu a tseba ho itlhahisa 
mehopolong ea rona. Mpho ea bohlale ea hlokahala hore re tse-
be ho hola leratong la Kriste, ‘me e fumaneha mahala ka ho kopa 
Morena.
Ka hona ha re kopeng Morena ka lipelo tsohle tse hlokang mano; 
bohlale hobane o thabela o hlohonolofatsa bana ba hae ka matlotlo 
ohle hore ba tsebe ho mo tlotlisa linthong tsohle. Re tla boela re 
fumana mokhoa o mocha oa ho sheba lintho, hobane re tla be re 
amohetse khanya e halalelang eo moea o e hlokang ho bona tsohle 
ka leihlo la moea.

Bo tsoang holimo bo hloekile

TSA KEREKETSA KEREKE
Sontaha sa 25 har'a selemo
2023-2024 SELEMO B

Bahalaleli har’a Beke
23     Loetse       Padre Pio

24     Loetse       Rusticus

25     Loetse       Caian 

26     Loetse        Neol

27     Loetse       John Mark

28     Loetse       Tetta

O khutlela ho ‘Mopi

 Labone, 19-25 Loetse 2024

Mobishopo oa 
Tikoloho ea 
Tulsa le Okla-
homa Bocha-

bela, Mohlomphehi Edward 
Slattery (84) o timeletse Ti-
kolohong ea Tulsa, United 
States of America kamora 
ho tšoaroa ke lefu la ho oa 
la nako e telele(series of 
delicate stroke), makhetlo 
a mangata, ka la 16 Loetse 
2024.

Mobishopo Slattery o 
tlalehoa ke Mobabatsehi 
Peter Wells e ne e le motho 
ea neng a e-na le tume-
lo e tebileng, ‘me ea neng 
a tseba hore lefu le tla mo 

isa ho ‘Mopi oa hae. Wells 
ea holetseng le ho tlotset-
soa Boprista bo Halalelang 
Seterekeng sa Tulsa, Okla-
homa o boletse hore o ne a 
se na khotso moeeng le ho 
hlorisoa ke lefu la Slattery.

“Mobishopo Slattery re 
tla mo hopola ka hlompho 
e kholo ka mekhoa ea hae 
e mengata ea ho holisa ti-
koloho, kutloelo-bohloko ea 
hae ho mafutsana le tataiso 
e tebileng ea moea.” O bo-
letse joalo a bile a fetisetsa 
matšeliso a hae a tsoang 

botebong ba pelo, ho bohle 
ba hlabiloeng ke tsenene 
ena ea lefu empa haho-
lo-holo ba lelapa le balumeli 
bohle ba Tikoloho ea Tulsa. 
“A ke a phomole ka khotso.” 

Ke Mobabatsehi eo.
O hlahetse Chicago ka la 

11 Phato 1940, ‘me ke ngo-
ana oa bobeli ho bana ba 
habo ba supileng. A biletsoa 
Bopristeng bo Halalelang a 
sa le monyenyane haholo 
kamor’a ho fumana lengo-
lo la Quingley Preparatory, 
Seminaring ea St. Mary of 
the Lake e Tikolohong ea 
Mundelein, Illinois.

A hloesetsoa Bopristeng 
bo Halalelang Tikolohong e 
Kholo ea Chicago ka la 26 
‘Mesa 1966. A sebetsa li-
bakeng tse ngata tse kenye-
letsang; St. Jude Apostle 
Parish e Leboea ho Holland 
e le motlatsi oa moprista. A 
boela a sebetsa e le mot-
latsi oa Setsi sa Lichelete 
sa Boromuoa ba Malapa a 
Amerika (CCES) ho tloha ka 
1971 ho isa 1976. Hamorao 
ea e-ba President ea CCES 
ho fihlela ka 1994.

Ka selemo sa 2016 Mopa-
pa Francis o ile a amohela 
lengolo la hae la phomolo 
kaha a ne a se a le lilemo 
li 75, ho latela molao oa 
Kereke e Katholike. O se-
belitse e se e le Mobishopo 
ea seng a le phomolong ho 
fihela Morena a mo biletsa 
ho Eena. Moea oa hae le oa 
balumeli bohle o phomele 
ka khotso, ‘Musong oa Mo-
limo!

-CNA-

Mongoli-Kakaretso 
oa Mokhatlo o 
Tsamaisang Bolo 

ea Maoto Lesotho(LeFA), 
Monghali Mokhosi Mohapi, 
o khethiloe ho ba Komish-
inara ea Litlholisano tse 
kholo tsa Bolo ea Maoto 
tsa Mohope oa CAF Super 
Cup, tse tlilo bapaloa ke li-
hlopha tse kholo tsa Afrika 
e leng Al Ahly le Zamalek. 
Litlholisano tsena li tlilo 
tšoareloa Riyadha Naheng 
ea Saudi Arabia ka la 27 
Loetse monongoaha.

Ho ea ka phatlalatso e 
ntšitsoeng ke LeFA, Mase-
ru ka la 17 Loetse monon-
goaha Monghali Mohapi ke 
setho se matla sa Komiti 
ea CAF ea Club Licence 
le tlhophiso ea litlholisano 
tsa CAF Inter Club. E 
supa hore e boe-
tse ke setho 
sa boraro sa 
LeFA se ileng 
sa khetheloa 
ho beha lei-
hlo lipa-

Mokhosi ke Komishinara
Tšeliso Thakholi

pali tse kholo tsa makhao-
la-khang tsa selemo sena, 
kamora hore mothusi 
oa moletsaphala Souru 
Phatšoane le Nteboheleng 
Setoko ba etellepele pa-
pali ea ho qetela ea CAF 
Champions League le ea 
CAF Women’s Champions 
League ka tatellano. 

Ho sa le joalo, batsamai-
si ba babeli ba lipapali tsa 
LeFA, Monghali Lebalang 
Mokete le Mofumahatsa-
na Nteboheleng Setoko 
ba tlohile kahar’a naha ka 
la 14 Loetse 
monongoaha, 
ho leba thu-
pelong ea 
matsatsi a 
mah la -
no e 
ho-
li-

Morero oa Sekolo 
se sa tsoa thehoa 
sa papapli ea bolo 

ea maoto ea banana sa 
Ladybugs United Football 
Academy(LUFA), ke ho ho-
lisa le ho matlafatsa talenta 
ea bana ba banana ea bolo 
ea maoto le ho ba thusa ho 
atleha lithutong tsa bona tsa 
mahlale. Tsena li boletsoe ke 
mothehi ebile e le mokoetlisi 
oa sehlopha sa LUFA, Tanki-
so Selialia puisanong le mot-
lalehi oa Koranta Ha Ngoat-
onyane, Mazenod ka la 14 
Loetse monongoaha, moo 
sehlopha se neng se bapala 
lipapali tsa boitokiso sebak-
eng sa ho kena lihlopheng 
tsa liki e kholo isao.

Selialia o hlalositse hore 
sekolo se tsepamisitse mai-
kutlo haholo ho kopanya 
talenta ea bona ea bolo 
le lithuto e le ho ba bulela 
menyetla e mengata bophe-
long ba bona. A re ba boetse 
ba ba thusa haholo litabeng 
tsa boitšoaro le ho ba qobisa 
lintho tse ngata tse ka sen-
yang bophelo ba bona. A re 
ba qala ho amohela bana ba 

Tšeliso Thakholi

lilemo li 10 ho isa ho tse 25, 
‘me lithuto tseo ba fanang ka 
tsona ke tsa Mahlale, Engi-
neering, Technology le Lipa-

lo. “Joalokaha ke le tichere re 
thusa bana mahala lithutong 
tsena. Pele ba ea lebaleng 
mafelong a  beke  ba qala ka 

lihlopheng pele.”  A rialo.
O re ba batla ho bona ba-

nana ba hola talenteng ea 
bona ea bolo, ba be ba qe-

telle ba se ba bapalla lihlo-
pha tse kholo tsa liki. “Re le 
sekolo re batla ho hlahisa 
libapali tse tla rekoa kahare 
le kantle ho naha. Re ntse re 
kopantse le thuto e le hore 
ka talenta le thuto ba tsebe 
ho iphelisa.” O boletse joa-
lo a bile a phethela ka hore 
morero o moholo ke ho kena 
Liking e Kholo ea Basali isao.

Mafelong a beke ka Mo-
qebelo LUFA e ile ea bapala 
lipapali tsa setsoalle le Ma-
sianokeng Sports Academy 
moo e ileng ea shapuoa ka 
phafa ea 2-1. LUFA e ile ea 
qala pele ka ho hlaba ntlha 
karolong ea pele ea papa-
li ka leoto la ‘Mathae Ra-
mahlele. Kamora nako e 
seng kae Masianokeng ea 
hlaba lintlha tse peli ka Tho-
loana Tšoaeli le Mpho Pho-
mane.  Mafelong ana a beke 
e tlilo boela e bapala lipapali 
tsa setsoalle le Peace Mak-
ers Academy le Rural Stars 
Lebaleng la Sekolo se Pha-
hameng sa ‘Matikoe, Ha 
Mantšebo.

LUFA e holisa talenta

ma bathusi ba baletsaphala 
ka mokhoa oa tšebeliso ea 
marang-rang (Video Assis-
t a n t 

Referees). Thupelo ena e 
hlophisitsoeng ke Mokhat-
lo oa Bolo oa Afrika(CAF), 
e kenetsoeng ke baletsa-
phala ba tikoloho ea Afrika, 
e tlasa botataisi ba Motsa-
maisi oa CAF litabeng tsa 
marang-rang le mahlale 
Monghali Noumandiez 
Desire Doue.

Thupelo ena e tšoaret-
soe Johannesburg, Afrika 

Boroa ho tloha ka la 
15   Loe-

tse 2024 e tlilo fihla phelet-
song mafelong a beke ena. 
Sepheo se seholo ke ho tla 
thusa baletsaphala ba ti-
koloho ea Afrika, ho eketsa 
litsebo tsa bona mabapi le 
mahlale a tšebeliso ea VAR 
a ho tsamaisa le ho fetola 
lipapali.

Ka holimo ho tsohle, ofi-
siri ho tsoa Lefapheng la 
Tsamaiso la Mokhatlo o 
Tsamaisang Bolo Leso-
tho(LeFA), Monghali Mo-
haila Letseka o emetse 

Naha ea Lesotho  Lena-
neong la Thuto ea 
Bokoetlisi la Mokhatlo 

oa Lefatše oa Bolo 
ea Maoto(FIFA), 
le tšoaretsoeng 

Kigali, Rwanda 
ka la 16 ho isa 

la 19 Loe-
tse 2024.

Tšeliso Thakholi

Li behoa moepeng
Tšeliso Thakholi

 Labone, 19-25 Loetse 2024

Kamora hore 
Komiti e Tsamai-
sang Lihlopha 
tsa Liki e Kholo 

(PLMC), e phatlalatse hore 
na lipapali tsa pele tse si-
mollang liki li eme joang, 
ba bang ba barati le batše-
hetsi ba lihlopha tse sa tsoa 
kena Liking e Kholo, e leng 
Mzamane le Majantja ba re 
barali ba liki ba e ralile ka 
tsela e tlil’o etsa hore lihlo-
pha tsena li imeloe e sa le 
qalong.

Ho ea ka batšehetsi pa-
paling ea pele e tlilo ba Leb-
aleng la DiFA, Maputsoe 
ka la 21 Loetse 2024, Lioli 
e tlil’o amohela Majantja, e 
be Bantu e amohela Mza-
mane DiFA, Mohale’s Hoek 
ka lona letsatsi le tšoanang. 
“Lihlopha tsa rona ha li qala 
feela li se li behoa moepeng, 
li bile li e-s’o tloaele moch-
eso le lebatama la liki. Na 
kannete re se re fuoa li-
hlopha tse boima hakale?” 
Ba boletse joalo ba bile ba 

bontša hore mafelong a 
beke a hlahlamang e leng a 
la 29 Loetse 2024, Majantja 
e tla be e amohetse Bantu 
ha Mzamane e tla be e mo-

mane le LCS. 
Ba re ho latela liki e ncha 

ka moo e raliloeng ka teng, 
ba hlokometse hore Majant-
ja e tlil’o bapala le lihlopha 

tse bapetseng le Mzamane 
ka tatellano. Ba re sena se 
tlilo imetsa lihlopha tsena 

tse ncha. “Ha re bolele hore 
ho na le lihlopha tse bono-
lo empa kannete mokha-
hlelong ona oa pele re hlile 
re behiloe moepeng hore 

ntoa e tle e re hlole re sa 
qala.” Ba rialo.

Ho ea ka tsebo e te-
bileng ea botsamaisi ba 
bolo mosebetsi oa ho lokisa 
hore na lihlopha li bapala-
na joang ke o boima ha-
holo “hobane ha e ne e se 
Mzamane le Majantja e ne 
e tlil’o ba lihlopha life?.” Ba 
tiisa hore ha se taba e ent-
soeng ka morero ena kapa 
hona ho beha lihlopha tse 
ncha moepeng joalokaha 
ho boleloa, empa e etsahala 
ha bobebe tšebetsong ena 
ea ho panoa ha lihlopha.

Ba tiisa hore ba sebelisa 
mokhoa o holimo haholo oa 
marang-rang ho etsa lotho 
ea ho bapalana ha lihlo-
pha. “Lebaka ke hobane ho 
le boima ho etsa lotho eo 
ka bo-rona.” Ho feta mona 
ba re e boetse ke mokhoa 
o mong oa ponaletso tšeb-
etsong ea bona. Ho ea ka 
lotho ea lipapali tsa Liki e 
Kholo mokhahlelong ona oa 
pele, Majantja e tlil’o bapa-
la le LCS ha Mzamane e tla 
bapala le LDF. Lihlopha ka 
bobeli li tlil’o bapala le lihlo-
pha tse tšoanang ho fihlela 
liki e kena mokhahlelong oa 
bobeli.

E phatlalatsa libapali

Ho tl’o tlola litl-
hase lihlopheng 
tse kholo tsa 
Premier League 

selemong sena se secha 
sa lipapali, se tla thakhoha 
mafelong ana a beke, moo 
Sehlopha sa Linare se ileng 
sa itlhahanela ho pheth-
ela ngoliso ea libapali tsa 
sona se tlang ho koebana 

le sa Limkonkwing Univer-
sity of Technology Football 
Club(LUFC), Lebaleng la 
Ratjomose, Maseru ka la 21 
Loetse monongoaha.

Raliphatlalatso oa Sehlo-
pha sa Linare, Mofumahali 
‘Matlhohonolofatso Lebesa 
o boletse hore sehlopha sa 
habo se malala-a-laotsoe 
ho tla ruta LUFC motloang 
oa pula kaha se qetile ka 
ngoliso ea libapali tsa sona 
tse 28 tse tlil’o hapela Lin-
are tlholo monongoaha.

O re hara lithiba-thibane 

tse hloahloa tsa Naha ea 
Lesotho, ba atlehile ho ngol-
isa tse tharo e leng Ntsane 
Molise, Maqebo Temana le 
Tšepiso Rapotsane. A re 
Kumatse Norman, Hlome-
lang Lebina, Thabiso ‘Mari 
le Motsamai Mabine ke 
bona ba tlilo hlaba lintlha 
lenyele-nyele.

A re Linare e tlil’o sireletsa 
moleng o kamorao ka bah-
lankana ba robeli e leng Mo-
fokeng Lebusetsa, Qhobela 
Seleka, Thabo Matšoele, 
Rethabile Rasethuntša, 

Ncala Matlapeng, Mathibe 
Koketso, Rethabile Senkoto 
le Tieho Ntulo.

H’a qetella litaba tsa hae, 
o bontšitse a sa thekesele 
hore Linare e ikemiselitse 
ho tla hapa mehope monon-
goaha kaha e na le boiphi-
hlelo bo joalo ho latela liba-
pali tseo e li tekenetseng 
tse tlilo bapala bohareng 
ba lebala tse kang Koene-
lo Mothola, ‘Molaoa Pheko, 
Tšeole Ranthimo, Leboela 
Letsoko, Chocholo Lintle, 
Tšepang Sefali, Lekhula 
Rorisang, Rorisang Male-
fane, Tšokolo Nyamane, 
Tšepo Makhanya, Velapi 

Khakha, Siyabonga Mkhize 
le Moetapele oa Sehlopha 
Mabuti Potloane.

Lipapali tse ling tse 
hlahlamang ke moo bomp-
oli ba sireletsang Mohope 
oa Liki e leng Lioli ba tla 
amohela Linare Lebaleng 
la DiFA, Maputsoe ka la 28 
Loetse monongoaha, ba 
boele ba phomole libeke tse 
peli kaofela ba sa bapale. E 
be bekeng e latelang ba nk-
ane le Liphakoe hona DiFA, 
Maputsoe ka la 6 Mphalane 
monongoaha. Linare e 
phethetse selemo sa lipa-
pali sa 2023/2024 e le mae-
mong a bone. 

‘Muso oa Naha ea China 
o phalletse Naha ea Le-
sotho ka M250Millione 
e tl’o thusa litabeng tsa 

temo. Litaba tsena li bolet-
soe ke Tona-Kholo Samuel 
Ntsokoane Matekane ‘mo-
keng oa bo-ralitaba, oa la 
17 Loetse monongoaha.

 Ha fuparollela baphat-
lalatsi matšela-nokana a 
litaba tsa ‘moka oa mebuso 
o bileng Naheng ea China, 
o itse Naha ea Lesotho e na 
le likamano tse ntle le  Chi-
na hoo e qetellang e ithaop-
ela ho thusa le ho e phallela. 
O re ba boetse ba fumane 
M25Millione e le tlatsetso 
ea lijo le M35Millione e le ea 
thepa ea temo.

 O re ‘muso o ikemiselitse 
ka matla ho bona hore oa  
hlahisa temong, ka ho qala 
pele ho bona hore bahlanka 
b’a koetlisoa ‘me ba na le 
lisebelisoa le literekere tsa 
sejoale-joale ho khahlamet-
sa Basotho ka mokhoa o 
bonolo oa ho lema. A re ha 
joale ba lebeletse mechini 

e 100 ea temo e tl’o thusa 
hore Basotho ba sebelise 
mafura ho e tšela ka thoko 
ho tloaelo ea ho lema ka lik-
homo ho matlafatsa  temo.

O supile hore leha ba 
ikemiselitse ho kena te-
mong ba hlokometse matlo 
a runyang masimong, ka 
hona ba se ntse ba etsa me-
lao e tla thusa ho felisa seo. 
O itse ba tšoere ka thata ho 
bona hore masimo a hlahisa 

lijo ‘me a lengoa ke Sesole 
sa Lesotho. A bontša hore 
leha ho bile thata temong e 
fetileng ka lebaka la litlam-
orao tsa phetoho ea boe-
mo ba leholimo, ba atlehile 
ho chaea mekotla e 16,000 
ebile e le lekhetlo la pele na-
laneng ea Lesotho masimo 
ao a lengoa.

A re ba sebetsa ka thata 
ho bona hore bahlanka le 
barupeli litabeng tsa temo 

ba ea  likolong ho rupeloa 
le ho thakelana ka malebela 
ke linaha tse ling, hore naha 
e tsebe ho iphepa le hore na 
ho ka sebelisoa mechini efe   
ho ntlafatsa tlhahiso.

Ho sa le joalo Letona la 
Temo le Kanetso ea Lijo 
Mohlomphehi Thabo Mofo-
si, o hlalositse hore Basotho 
ba lokela ho elelloa tsela eo 
‘muso o tšoereng ka thata 
ka eona litabeng tsa temo, 
ka hoo bohle malapeng le 
metseng ba leme ho hlola 
tlala le leqeme la mesebet-
si.

 O re e le lekala ba ike-
miselitse ho matlafatsa 
litaba tsa temo le ho thusa 
sechaba ho ba le kutloisiso 
e pharaletseng. O re temo 
ke mokokotlo oa naha le 
moruo, ka hona Basotho 
ba tla tseba ho phela le ho 
hlahisa mesebetsi ka eona. 
A re ho latela phatlalatso ea 
boemo ba tlala kahar’a naha 
motho e mong le e mong o 
lokela ho sebelisa seratsoa-
na ho itlhahisetsa lijo ho sa 
natse boemo kaha ho tlo 
pheloa litaba tsa phetoho ea 
boemo nako e telele. 

UAT e sola puso

Moetapele oa 
Lekhotla la 
B o s e b e l e t s i 
ba Sechaba 

(UAT) Dr. Mahali Phamotse, 
o re o soabile le ho nyonya 
liketsahalo tse entsoeng ke 
Sesole sa Lesotho (LDF) se 
bonahalang se tsoile letšolo 

ho khakhatha Basotho, ka 
le reng ba tsoma lithunya. 
O boletse tsena puisanong 
le Koranta ka mohala ka la 
18 Loetse monongoaha.

 O re ha se hantle hore 
Tona-Kholo a tšelise mala-
pa ao beng ka bona ba bo-
lailoeng ke sesole ka hore 
o tla boloka bafu joalokaha 
eka bophelo ba motho bo’a 
rekoa. A re taba ena e tla be 
e le ho fa Litsi tsa Tšireletso 
matla a ho khakhatha batho 

ka moo ba ratang hobane 
ba tseba hore ‘muso oa o 
tla boloka bafu.

Phamotse o re hona ke 
khatikelo ea Litokelo tsa 
Mantlha tsa Botho, haholo 
mafutsana a se nang mok-
hoa oa ho ipuella.  Ka hona 
a re ho bohlokoa hore ho 
etsoe lefapha la lipatlisiso 
la naha hore ba batlang 
lithunya ba lebe mohloling 
oa tsona ho hlola lipolao 
tse etsahalang. O re ba 
fumanoang ba le molato 
ba nkeloe likhato tsa mo-
lao e seng ba hlokofatsoe 
kaha ho se motho ea nang 

le tokelo ea ho khakhatha 
kapa ho hlokofatsa batho.

 O re ‘muso ona o iphe-
totse bahlorisi ba sechaba 
hobane hore tona-kholo e 
pusong e sa tsebe litaba tsa 
puso ‘me ho bonolo hore a 
ka fuoa boeletsi bo botle 
le bo bobe a lumellana le 
bona, ke kahoo a ka iphu-
manang a hapella le maano 
a linaha tsa bohatelli.

A re sechaba se lapile le 
mosebetsi ha e eo empa 
ba pusong ba shebile feela 
ho ruisa likhoebo tsa bona 
kaha ha ba kena pusong ba 
ne ba re li putlame.

Litaba tsena li latela hore 
Tona-Kholo Matekane, a 
phatlalatse ‘mokeng oa 

bo-ralitaba, oa la 17 Loetse 
monongoaha hore Leso-
tho le bile le bothata ba li-
polaeano, moo Basotho ba 
bolaeanang ka bo-bona ka 
lebaka leo o ile a kopa LDF 
ho bona hore lipolaeano lia 
emisa.

 A re ha joale ha e-s’o 
fumane tlaleho ea litaba 
tse etsahetseng, ka hona 
o lebeletse tlaleho ho tsoa 
Litsing tsa Ts’ireletso hore a 
tle a bue litaba tseo a li tse-
bang.  O itse morero o mo-
holo ha se ho sotla Basotho 
empa ke ho ba sireletsa. A 
bontša hore e le ‘muso ba 
tla kenya letsoho ho bona 
hore bafu ba bolailoeng b’a 
boloko.

resilience of its people present 
strong development opportuni-
ties. These can be leveraged 
to create jobs, boost exports, 

and attract private sector in-
vestment, and promote broad-
er economic participation," she 
said.

Ms. Djoldosheva’s appoint-
ment comes at a critical time 
when the World Bank is rein-
forcing its partnership with the 

Dinara Djoldosheva Appointed World 
Bank Resident Representative 
for Lesotho Government of Lesotho, aim-

ing to strengthen private sec-
tor-led growth, improve human 
capital, and increase climate 
resilience. Her role will involve 
leading the implementation of 
the World Bank's Country Part-
nership Framework (CPF), a 

strategic document outlining 
the Bank’s priorities and con-
tributions to Lesotho's devel-
opment.

The World Bank's current 
portfolio in Lesotho amounts to 
$372.4 million, which is distrib-
uted across 11 active projects, 
including nine national projects, 
one grant, and two regional ini-
tiatives. These projects span 
key sectors such as health, 
agriculture, energy, water, and 
job creation—areas crucial to 
the country’s socio-economic 
transformation.

Ms. Djoldosheva, a Kyrgyz 
national, joined the World Bank 
in 1996 as an Operations Of-
ficer and has held a variety of 
roles across Europe, Central 
Asia, and East Asia Pacific. 
Her previous assignment as 
Senior Operations Officer in 
the Nigeria Country Manage-
ment Unit honed her expertise 
in leading complex develop-
ment programs. Now, in Le-
sotho, she plans to build on 
these experiences by fostering 
deeper collaboration with gov-
ernment officials, stakeholders, 
and development partners.

As Lesotho continues to pur-
sue ambitious development 
goals, Ms. Djoldosheva’s lead-
ership and the World Bank's 
support offer new hope for sus-
tainable economic growth, job 
creation, and enhanced living 
standards for all Basotho.

The World Bank has 
appointed Ms. Dina-
ra Djoldosheva as its 

new Resident Representative 
for Lesotho. Ms. Djoldosheva 
brings decades of experience 
in international development 
and a vision to help the coun-
try tap into its growth potential. 
As Lesotho navigates chal-
lenges ranging from economic 
inequality to climate resilience, 
her role will be pivotal in shap-
ing the nation’s development 
path.

Upon her arrival, Ms. Djoldo-
sheva expressed enthusiasm 
about the opportunities that 
Lesotho’s unique geography 
and resilient people present. 
"Lesotho’s geography and the 


